
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ  ԱՊՐԻԼԻ 22-Ի N 537-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՄԱՍԻՆ

1․ Անհրաժեշտությունը.
[bookmark: _GoBack]Սույն նախագծի մշակման անհրաժեշտությունը պայմանավորված է հեղուկ վառելիքի մանրածախ առևտրի կետեր շահագործող տնտեսավարող սուբյեկտների կողմից Շուկայի վերահսկողության տեսչական մարմնին ներկայացված առաջարկներով, որոնք վերաբերում են Կառավարության 2022 թվականի ապրիլի 22-ի N 537-Ն որոշմամբ սահմանված հեղուկ վառելիքի մանրածախ առևտրի կետերում ստուգաչափված տարաների «5 լ» ծավալի սահմանափակմանը և 5 լ ծավալի չափանոթների սակավաթիվ արտադրությանը և դրանց ձեռքբերման խոչընդոտներին։ Համաձայն ներկայացված առաջարկների՝ շուկայում առկա և վառելիքի արտանետումը բացառող փրփրամարիչներով սարքավորված 5 լ տարողությամբ չափանոթները ներկա պահին բացակայում են (ԵԱՏՄ անդամ պետությունների շուկայում)։ Առավել տարածված և հասանելի են վառելիքի արտանետումը բացառող փրփրամարիչներով սարքավորված 10 լ տարողությամբ չափանոթները։ Դրանց ձեռքբերումը առավել դյուրին է, իսկ չափանոթների շահագործումը՝ անվտանգ, քանի որ փրփրամարիչներով սարքավորված չափանոթների շահագործումն առավել անվտանգ է։ 
2․ Ընթացիկ իրավիճակը և խնդիրները.
Հեղուկ վառելիքի մանրածախ առևտրի կետեր շահագործող տնտեսավարող սուբյեկտների կողմից Շուկայի վերահսկողության տեսչական մարմնին առաջարկներ են ներկայացվել Հայաստանի Հանրապետության կառավարության 2022 թվականի ապրիլի 22-ի N 537-Ն որոշման հավելվածի 4-րդ կետով սահմանված ստուգաչափված տարաների ծավալի սահմանափակման մասով։ 
3․ Տվյալ բնագավառում իրականացվող քաղաքականությունը
Հայաստանի Հանրապետության կառավարության 2022 թվականի ապրիլի 22-ի N 537-Ն որոշման հավելվածի 4-րդ կետով սահմանված է, որ չափանոթի միջոցով սպառողի հայեցողությամբ հեղուկ վառելիքի յուրաքանչյուր տեսակի համար ճշգրիտ չափն սպառողին ցույց տալը և դրա վաճառքի իրականացումը կատարվում է չափանոթի միջոցով։ 
4․Կարգավորման նպատակը և բնույթը
Սույն Նախագծի կարգավորման նպատակը հեղուկ վառելիքի մանրածախ առևտրի կետեր շահագործող տնտեսավարող սուբյեկտների կողմից շահագործվող չափանոթների ծավալի սահմանափակման վերացումն է, համաձայն որի տնտեսավարող սուբյեկտները կարող են ձեռք բերել շուկայում առկա, առավել հասանելի և անվտանգ չափանոթներ։ 
5․ Նախագծի մշակման գործընթացում ներգրավված ինստիտուտները և անձինք
Սույն նախագծի մշակումն իրականացվել է ՀՀ էկոնոմիկայի նախարարության կողմից։
6․ Ակնկալվող արդյունքը
Նախագծի մշակման/ընդունման արդյունքում ակնկալվում է ՀՀ-ում տվյալ ոլորտի կարգավորումը։ 
7․ Այլ տեղեկություններ (եթե այդպիսիք առկա են)
Սույն որոշման նախագծի ընդունման կապակցությամբ Հայաստանի Հանրապետության պետական և տեղական ինքնակառավարման մարմինների բյուջեի եկամուտների էական նվազեցում կամ ծախսերի ավելացում չի առաջանում։ 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացվող նախագիծը չի բխում համապատասխան ռազմավարական փաստաթղթերից։

